
gAyatrI vandanA

గాయత్రీ వన్దనా

ఓంకారరూపా త్రిపదా  త్రయీ  చ త్రిదేవవన్ద్యా   త్రిదివాధిదేవీ  ।
త్రిలోకకర్త్రీ  త్రితయస్య  భర్త్రీ త్రైకాలికీ  సఙ్కలనావిధాత్రీ ॥ ౧॥
త్రైగుణ్యభేదాత్  త్రివిధస్వరూపా  త్రైవిధ్యయుక్తస్య  ఫలస్య దాత్రీ ।
తథాపవర్గస్య  విధాయినీ త్వం దయార్ద్రదృక్కోణవిలోకనేన  ॥ ౨॥
త్వం వాఙ్మయీ విశ్వవదాన్యమూర్తిర్విశ్వస్వరూపాపి హి విశ్వగర్భా ।
తత్త్వాత్మికా తత్త్వపరాత్పరా చ దృక్తారికా తారకశఙ్కరస్య ॥ ౩॥
భూతం చ భవ్యం సకలం యదేతత్ త్వత్తః పరం కుత్ర న కిఞ్చిదస్తి ।
ఆద్యామనాద్యామనవద్యవన్ద్యాం  పధ్యన్తి  విజ్ఞాః  ప్రవదన్తి  చ త్వామ్ ॥ ౪॥
విశ్వాత్మికే విశ్వవిలాసభూతే విశ్వాశ్రయే  విశ్వవికాశధామే ।
విభూత్యధిష్ఠాత్రి  విభూతిదాత్రి పదే త్వదీయే ప్రణతిర్మదీయా  ॥ ౫॥
త్వం నిత్యసర్గస్య  విసర్గభూతా  దైనన్దినస్యాపి   చ ప్రాకృతస్య  ।
విశ్వస్య యోనిర్హి మతా తథాపి సముద్రహైమాద్రివిరఞ్చిజాతా    ॥ ౬॥
భోగస్య భోక్త్రీ కరణస్య కర్త్రీ ధాత్వావ్యయప్రత్యయలిఙ్గశూన్యా   ।
జ్ఞేయా  న వేదైర్న  పురాణభేదైర్ధ్యేయా   ధియా ధారణయాదిశక్తిః ॥ ౭॥
కిఞ్చిద్యదేతత్తవమూర్తిరేషా తథాప్యదృశ్యాఖిలసాధనైశ్చ  ।
సాన్తా నిరన్తా సదసత్స్వరూపా స్ఫుటాస్ఫుటా స్ఫోటవికాశరూపా ॥ ౮॥
యస్మిన్ యతో యస్య చ యేన యచ్చ కస్మిన్కుతః కస్య చ కేన కిఞ్చ ।
ఇత్యాదిశబ్దైర్న  విశోధనీయా కుతః కథం సా పరిబోధనీయా ॥ ౯॥
నిత్యా సదా సర్వగతాఽప్యలక్ష్యా విష్ణోర్విధేః  శఙ్కరతోఽప్యభిన్నా ।
శక్తిస్వరూపా  జగతోఽస్య శక్తిర్జ్ఞాతుం   న శక్యా కరణాదిభిస్త్వమ్ ॥ ౧౦॥
త్యక్తస్త్వయాత్యన్తనిరస్తబుద్ధిర్నరో    భవేద్ వైభవభాగ్యహీనః  ।
హిమాలయాదప్యధికోత్రతోఽపి  జనైస్సమస్తైరపి   లఙ్ఘనీయః  ॥ ౧౧॥
శివే హరౌ బ్రహ్మణి  భానుచన్ద్రయోశ్చరాచరే  గోచరకేఽప్యగోచరే ।

సూక్ష్మాతిసూక్ష్మే మహతో మహత్తమే కలా త్వదీయా విమలా విరాజతే ॥ ౧౨॥
సుధామరన్దం  తవ పాదపద్మం స్వే మానసే ధారణయా నిధాయ ।
బుద్ధిర్మిలిన్దీభవతాన్మదీయా   నాతః పరం దేవి వరం సమీహే ॥ ౧౩॥
దీనేషు హీనేషు గతాదరేషు స్వాభావికీ తే కరుణా ప్రసిద్ధా  ।
అతః శరణ్యే శరణం ప్రపన్నం  గృహాణ మాతః ప్రణయాఞ్జలిం   మే ॥ ౧౪॥
పఠతః శ‍ృణ్వతో వాపి సకృత్ప్రణమతస్తథా ।
భవ్యాయ జగతో భూయాత్ ప్రణయస్యామఞ్జలిః   ॥ ౧౫॥
॥ ఇతి గాయత్రీవన్దనా   సమాప్తా ॥
రచనా - పం ధ్యామనాథజీ శుక్ల , “ద్విజశ్యామ”

